
Shri Devi Mangala Ashtakam

ஶ்ரீதே³வீ மங்க³ளாஷ்டகம்

கல்யாணீ கமநீயகாந்திருசிரா கஞ்ஜாக்ஷஸம்ஸேவிதா
ப்³ரஹ்மேந்த்³ராத்³யகி²லாமரார்சிதபதா³ ப்³ராஹ்மீ ரமா ஸேவிதா ।

ரத்நாலங்க்ரு’தஸிம்ஹபீட²நிலயா ஶ்ரீராஜராஜேஶ்வரீ
சித்³ரூபி பரதே³வதாப⁴க³வதி குர்யாத்ஸதா³ மங்க³ளம் ॥ 1॥

ஶ்ரீவிஶ்வேஶ்வரவாமபா⁴க³நிலயா ஶ்ரீபா⁴ரதீ ஸேவிதா
விஶ்வஸ்துத்யமஹாப்ரபா⁴வமஹிதா விஷ்ண்விந்த்³ரஸம்பூஜிதா ।

விஶ்வஸ்ரு’ஷ்டிவிநாஶபாலநகரீ விஶ்வாந்நதா³நோத்³யதா
ஶ்ரீகாஶீநக³ராதி⁴ராஜஜநநீ குர்யாத்ஸதா³ மங்க³ளம் ॥ 2॥

ஶ்ரீது³க்³தா³ம்பு³தி⁴ வம்ஶபாவநகரீ ஶ்ரீவிஷ்ணு ஸம்மோஹிநி
ப்³ரஹ்மேந்த்³ராத்³யமரார்சிதாங்க்⁴ரியுக³ளா ப்³ரஹ்மாண்ட³தீ³பாங்குரா ।

தா³ஸீபூ⁴தஸமஸ்ததே³வவநிதா தா³ரித்³ர்யவித்⁴வம்ஸிநி
ஶ்ரீமாதாஜநநீஸமஸ்தஜக³தாம் குர்யாத்ஸதா³ மங்க³ளம் ॥ 3॥

பா³லாபாலிதப⁴க்தகோடிரநகா⁴ பா²லாக்ஷஸம்ஸேவிதா
ப்³ரஹ்மேந்த்³ராதி³ஸமஸ்தலோகஜநநீ பா³லார்ககாந்த்யுஜ்வலா ।

ஸம்ப்²ரல்லாப்³ஜநிவாஸிநீ ஶுப⁴மயீ ஹ்ரீங்காரதத்த்வாத்மிகா
கல்யாணீஜக³தீ³ஶ்வரீ ப⁴க³வதீ குர்யாத்ஸதா³ மங்க³ளம் ॥ 4॥

ஈஶாநீ பு⁴வநேஶ்வரீ ச விமலா ஈஶத்வஸந்தா⁴யிநீ
க³ர்ஜந்மாஹிஷசண்ட³முண்ட³த³மநீ க³ம்பீ⁴ரமுத்³ராஞ்சிதா ।

ருத்³ராணி ருதி⁴ராருணோக்³ரவத³நா லோகைகரக்ஷாகரீ
ஶ்ரீது³ர்கா³ஶுப⁴தா³மஹார்தித³மநீ குர்யாத்ஸதா³ மங்க³ளம் ॥ 5॥

ஶ்ரீஶைலப்⁴ரமராம்பி³கா ஷ்ரிதஜக³த்ஸக்ஷோப⁴வித்³ராவிணீ
ஶ்ரீமல்லீஶ்வரகல்பவ்ரு’க்ஷலதிகா ஶ்ரேயோர்த²சிந்தாமணி: ।

து³ர்க³ர்வராந்த⁴மநோவிமோஹநகரீ து³ர்தை³த்யஸம்ஹாரிணீ
மோக்ஷத்³வாரகவாடிபே⁴த³நகரீ குர்யாத்ஸதா³ மங்க³ளம் ॥ 6॥

ஶ்ரீதே³வீ மங்க³ளாஷ்டகம்

வாக்³தே³வீ சதுராஸ்ய மந்தி³ரக்ரு’தாவாஸமஹாதே³வதா
தி³வ்யச்சா²ரத³சந்த்³ரிகா ஸமதநுர்தீ⁴ஜாட்³யநிர்மூலிநீ ।

அஜ்ஞாநாந்த⁴தமிஸ்ரபாடநகரீ விஜ்ஞாநஸம்பத்கரீ
ஜ்ஞாநப்³ரஹ்மமயீ பராத்பரதரா குர்யாத்ஸதா³ மங்க³ளம் ॥ 7॥

யாஸ்ரு’ஷ்டிம் வித³தா⁴தி பாலயதிசாப்யந்தம் வித⁴த்தேஸ்ஸயா
யாப்³ரஹ்மாதி³ பிபீலிகாந்தஜநநீ ஸர்வேஶ்வரீயாத்³வயம் ।

யாலோகோऽஸ்தி சராசரேऽதி க³ஹநா வ்யக்தாத்மநாபி ப்ரு’த²க்
ஸாऽரூபா ப³ஹுநாமரூபலஸிதா குர்யாத்ஸதா³ மங்க³ளம் ॥ 8॥

இதி ஶ்ரீஏதே³வீ மங்க³ளாஷ்டகம் ஸம்பூர்ணம் ।

